
Նախագիծ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
     Ո  Ր  Ո  Շ  Ո Ւ  Մ
 2011 թվականի  N      -Ն

ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված` գնումների գործընթացի կազմակերպման կարգի 32-րդ կետի 5-րդ ենթակետի <<բ>> պարբերությունը` Հայաստանի Հանրապետության կառավարությունը ո ր ո շ ո ւ մ է.

1. Սահմանել, որ «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքով հաստատված բյուջետային ծախսերի գործառական դասակարգման 01 բաժնի 06 խմբի 01 դասի 22 ծրագրի տնտեսագիտական դասակարգման <<Վարչական սարքավորումներ>> 5122 հոդվածով նախատեսված 18.000.000  դրամ նախահաշվային արժեքով ծառայության ձեռքբերումն իրականացվում է «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի   2-րդ կետով նախատեսված բանակցային ընթացակարգով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 

Տեղեկանք հիմնավորում

ՀՀ ԿԸՀ համակարգչային ներքին ցանցի արդիականացման անհրաժեշտության վերաբերյալ

ՀՀ կենտրոնական ընտրական հանձնաժողովի գործող ներքին ցանցը ներդրվել է 2005թ., իսկ ԿԸՀ և ԸԸՀ միջև տեղակայված ցանցը` 2007թ.-ից: 


Նրանում ընդգրկված են 7 սերվերներ, որոնցից ընդամենը երկուսն են սերվեր և որոնք իրականացնում են ԿԸՀ ներքին ցանցի, ԿԸՀ և ԸԸՀ-ների միջև տեղակայված ցանցի, ինչպես նաև ԿԸՀ գործառույթների հիմնական խնդիրները (Primary Domain Controller, MSSQL DB, Backup Domain Controller, Internal Mail, Chat): Մնացած սերվերների գործառույթները կազմակերպվում են հասարակ համակարգիչներով, որոնք իրականացնում են ՀՀ ԿԸՀ պաշտոնական ինտերնետային կայքի աշխատանքը և հոսթինգը, ցանցի անվտանգությունը (Cisco), ցանցի կրկնակի անվտանգությունը և ցանցի պահուստը` Backup (WEB, DNS, MSSQL, WEB/DNS backup, ISA firewall server, External Mail, Net Backup): 

Չնայած ԿԸՀ այժմյան ցանցը գործում է 2005թ.-ից, սակայն նրանում ներառվել են 1998թ.-ից ՀՀ ԿԸՀ-ում  և ԸԸՀ-ներում օգտագործվող տեխնիկայի միջոցները` համակարգիչներ, տպող սարքեր, պատճենահանող սարքեր, անխափան սնուցման սարքեր, ֆաքսեր և ցանցի կոմունիկացիոն սարքվորումներ: Նշված տեխնիկայի միջոցները բարոյապես մաշված են և նրանց հաճախակի անսարքությունները խոչընդոտում են ներքին և արտաքին ցանցի, ԿԸՀ ինտերնետային կայքի անխափան աշխատանքներին: 


Ակնհայտ է, որ նշված տեխնիկական, ծրագրային և կոմունիկացիոն (ԿԸՀ ներքին ցանց) միջոցներով հնարավոր չէ լիարժեք և արդյունավետ իրականացնել ԿԸՀ և ԿԸՀ աշխատակազմի ամենօրյա աշխատանքը, ընտրությունների նախապատրաստմանը, կազմակերպմանն ու անցկացմանն առընչվող խնդիրները, անհրաժեշտ հրապարակայնությունը, ԿԸՀ համացանցային կայքի հուսալի և անխափան աշխատանքը, ինչպես նաև քվեարկության արդյունքների առցանց ցուցադրելու անընդհատությունը:

ՀՀ կենտրոնական ընտրական հանձնաժողովում տեղակայված ներքին ցանցի, ՀՀ ԿԸՀ և մարզերում գտնվող ԸԸՀ-ների միջև տեղադրված ցանցի և ՀՀ ԿԸՀ համացանցային կայքի անխափան աշխատանքն ապահովվելու, նշված ցանցը  տեխնիկապես և տեխնոլոգիապես արդիականացնելու և վերազինելու համար Կենտրոնական ընտրական հանձնաժողովը նախատեսում է փոխել ԿԸՀ-ում և ԸԸՀ-ներում օգտագործվող տեխնիկայի միջոցները, սերվերները (նախատեսվում է ներդնել Blade համակարգ): 

ՀՀ ԿԸՀ վարչական շենքում գործող ցանցի կոմունիկացիոն միջոցները (մալուխները), կոմուտատորները (Switch), ցանցի անհարմարավետ և տեխնիկապես ոչ ճիշտ նախագիծը, ցանցի արագագործությունը (10/100Mbps) չեն համապատասխանում ներդրվող համակարգին և նրանում ընդգրկված տեխնիկայի միջոցներին:

ՀՀ ԿԸՀ ներքին ցանցին ներկայացվող պահանջներից է նրա հուսալիությունը և նրա աշխատանքի անխափանությունը (Redundant LAN), որը հնարավոր չի ապահովել այժմյան ԿԸՀ-ում գործող կոմունիկացիոն միջոցներով:

ՈՒստի ՀՀ ԿԸՀ նոր ներքին ցանցի ներդրումը խնդիրներից առաջնայինն է:

ՀՀ ԿԸՀ վարչական շենքի ներքին ցանցի անցկացման, անհրաժեշտ տեխնիկայի ձեռբերման, դրանց վրա ծրագրերի տեղադրման, տեխնիկայի միջոցների տեղադրման (ԿԸՀ-ում և ԸԸՀ-ներում) և փորձարկման աշխատանքների իրականացման համար կպահանջվի առնվազն 3 ամիս ժամանակ:

Հաշվի առնելով, որ 2012 թվականի մայիսին կայանալիք Հայաստանի Հանրապետության Ազգային Ժողովի ընտրությունների նախապատրաստման աշխատանքները սկսվելու են 2012 թվականի հունվար ամսից բաց կամ պարզեցված ընթացակարգերով գնման իրականացում ժամկետի առումով հնարավոր  չէ կիրառել:Նպատակահարմար է գնման ձև սահմանել   բանակցային ընթացակարգ առանց գնումների հայտարարությունը նախապես հրապարակելու:

ՏԵՂԵԿԱՆՔ

«Գնման գործընթաց կազմակերպելու մասին»  ՀՀ կառավարության որոշման նախագծի ընդունման կապակցությամբ ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի և եկամուտների էական ավելացման կամ նվազեցման մասին

«Գնման գործընթաց կազմակերպելու մասին»  ՀՀ կառավարության որոշման նախագծի ընդունման կապակցությամբ ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ

«Գնման գործընթաց կազմակերպելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

«Գնման գործընթաց կազմակերպելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ԱՄՓՈՓԱԹԵՐԹ

«Գնման գործընթաց կազմակերպելու մասին»  ՀՀ կառավարության որոշման նախագծի ընդունման կապակցությամբ շահագրգիռ մարմինների առաջարկությունների և դիտողությունների վերաբերյալ

Շահագրգիռ մարմինների բացակայությամբ պայմանավորված, վերոհիշյալ որոշման նախագիծը որևէ մարմնի հետ չի քննարկվել:

ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է «Գնման գործընթաց կազմակերպելու մասին»  ՀՀ կառավարության որոշման նախագիծը
· <Իրավական ակտերի մասին> ՀՀ օրենք,
· <Գնումների մասին > ՀՀ օրենք,
· ՀՀ կառավարության 10.02.11թ. <<Գնումների գործընթացի կազմակերպման մասին>> թիվ 168-Ն որոշում

